ԱՄՓՈՓԱԹԵՐԹ

«ԻՆՏԵԳՐՎԱԾ ԿԱԴԱՍՏՐԻ ՍՏԵՂԾՄԱՆ ՌԱԶՄԱՎԱՐԱԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն


	ԵԶՐԱԿԱՑՈՒԹՅՈՒՆ

«ԻՆՏԵԳՐՎԱԾ ԿԱԴԱՍՏՐԻ ՍՏԵՂԾՄԱՆ ՌԱԶՄԱՎԱՐԱԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ
Նախագծի վերաբերյալ առկա են հետևյալ նկատառումները.
	
	

	
	1. ՀՀ կառավարության 16.06.2019թ. թիվ 650-Լ որոշման թիվ 1 հավելվածի 330.3 միջոցառման համաձայն՝ ՀՀ կադաստրի կոմիտեի կողմից պետք է կազմվի համապատասխան տեխնիկական առաջադրանք, որը պետք է արտացոլվի նաև ռազմավարական ծրագրում: Սակայն, նախագծում դրան անդրադարձ կատարված չէ, ինչը լրացուցիչ քննարկման և հիմնավորման կարիք ունի:
	1. Հայտնում ենք, որ Ինտեգրված կադաստրի տեխնիկական առաջադրանքի կազմումը պետք է մշակվի ինտեգրված կադաստրի ռազմավարական ծրագրի հիման վրա: 
2020 թվականին մշակվել և գործարկվել է քարտեզագրական ծրագրային բաղադրիչը, որը ապահովում է ներկայիս պահանջները։ «Տեխնիկական առաջադրանքի կազմում», «Ծրագրային ապահովման և նոր սերվերային հանգույցի ձեռքբերում» միջոցառումները մեր առաջարկությամբ տեղափոխվում են 2022 թվականի դեկտեմբեր, և դրանց ձեռքբերման անհրաժեշտությունը կգնահատվի 2021 թվականին։
	1. Փոփոխություն չի կատարվել:


	
	2. Կարծում ենք՝ նախագծի թիվ 1 հավելվածի «5. ԳՈՐԾՈՂՈՒԹՅՈՒՆՆԵՐԻ ԾՐԱԳԻՐ» բաժինն անհրաժեշտ է ներկայացնել նախագծի առանձին հավելվածի տեսքով (աղյուսակային ձևաչափով), որն իր մեջ կպարունակի ծրագրի առանձին միջոցառումները, միջոցառումների նպատակը, արդյունքը, պատասխանատու կատարողը (համակատարողը), ժամկետները և ֆինանսավորման հնարավոր աղբյուրները:
	2. Ընդունվել է:
	2. Խմբագրվել է:

	
	3. «Ինտեգրված կադաստրի կառավարման մարմինների ստեղծում» բաժնում նկարագրված են ծրագրի նպատակին հասնելու համար անհրաժեշտ միջոցառումները, այդ թվում՝ որպես կառավարման գլխավոր մարմին ինտեգրված կադաստրի խորհրդի ստեղծումը Կադաստրի կոմիտեի ղեկավարի գլխավորությամբ։ Լրացուցիչ քննարկման և հիմնավորման կարիք ունի վերոնշյալ խորհրդի ստեղծումը: Միաժամանկ, նույն բաժնի «բ» ենթակետում «կադաստրային» բառն անհրաժեշտ է փոխարինել «կադաստրի» բառով:
	3. Ընդունվել է:
	3. Խմբագրվել է: 

«Կառավարչական իրավահարաբերությունների կարգավորման մասին» ՀՀ օրենքի 10-րդ հոդվածի 12-րդ կետի 7-րդ ենթակետի պահանջների համաձայն պետական մարմնի ղեկավարը օրենսդրությամբ նախատեսված դեպքերում և կարգով կարող է ստեղծել իրեն կից խորհրդակցական մարմիններ: Հետևաբար, Կադաստրի կոմիտեի ղեկավարի գլխավորությամբ կստեղծվի իրեն կից Ինտեգրված կադաստրի աշխատանքների իրականացման խորհրդակցական մարմին:

	
	4. Հաշվի առնելով նախագծի թիվ 2 հավելվածով հաստատվող «ՀՀ պետական և այլ մարմինների կողմից տարածական տվյալների օգտագործման վերաբերյալ հարցաշարի» բովանդակությունը և բնույթը՝ կարծում ենք, որ այն որպես ՀՀ կառավարության որոշման հավելված հաստատելը լրացուցիչ քննարկման և հիմնավորման կարիք ունի:
	4. Ընդունվել է:
	4. Խմբագրվել և հարցաշարը հանվել է: 

	
	5. Առաջարկում ենք նախագիծը քննարկել և համաձայնեցնել «ԷԿԵՆԳ» ՓԲԸ-ի (ԷԿԵՆԳ էլեկտրոնային կառավարման հարթակի հետ hամակարգի ինտեգրման մասով) և Քաղաքացիական ծառայության գրասենյակի հետ (ՀՀ կադաստրի կոմիտեի կազմում Գեոմատիկայի կենտրոնի ստեղծման մասով), ինչպես նաև մեկ անգամ ևս քննարկել և համաձայնեցնել ՀՀ շրջակա միջավայրի, ՀՀ տարածքային կառավարման և ենթակառուցվածքների, ՀՀ ֆինանսների և ՀՀ արդարադատության նախարարությունների հետ:
	5. Չի ընդունվել: 
	5. «ԷԿԵՆԳ» ՓԲԸ-ի հետ համաձայնեցման անհրաժեշտություն չկա, քանի որ վեկտորային և ռաստրային քարտեզագրական նյութերը տրամադրվելու են գեոպորտալի ծրագրային փաթեթի հենքի վրա:

ՀՀ վարչապետի 2020 թվականի ապրիլի 23-ի N 486-Լ որոշմամբ կառուցվածքային փոփոխություն է իրականացվել Կադաստրի կոմիտեի կառուցվածքում, որով ստեղծվել է Գեոմատիկայի կենտրոնը (ՀՀ վարչապետի 11.06.2018 թ. N 749-Լ որոշում):

Քանի որ ՀՀ կառավարության 2019 թվականի մայիսի 23-ի N 672-Լ որոշման  N 2 հավելվածի 2-րդ կետի պահանջը՝ ռազմավարական ծրագիրը ներկայացման սահմանված ժամկետը (2019 թվականի հոկտեմբեր) խախտվել է, և քանի որ նախագծում էական փոփոխություններ չի կատարվում, հետևաբար նպատակահարմար չէ այն կրկին ներկայացնել շահագրգիռ մարմինների քննարկմանը:

	ՀՀ վարչապետի աշխատակազմի իրավաբանական վարչություն
	ԵԶՐԱԿԱՑՈՒԹՅՈՒՆ

«Ինտեգրված կադաստրի ստեղծման ռազմավարական ծրագիրը հաստատելու մասին» Կառավարության որոշման նախագծի (այսուհետ՝ Նախագիծ) վերաբերյալ
	
	

	
	1. Նախագծի նախաբանում նախատեսված լիազորող նորմերը չեն համապատասխանում Սահմանադրության 6-րդ հոդվածի 2-րդ մասով նախատեսված իրավական որոշակիության սկզբունքին:
	1. Ընդունվել է ի գիտություն:
	1. Նախագծի նախաբանը խմբագրվել է ՀՀ արդարադատության նախարարության առաջարկության հիման վրա: 

	
	2. Նախագծին կցված չէ ռազմավարական ծրագրի նախատեսված միջոցառումների իրականացման ծրագիրը, որը հնարավորություն կընձեռի հստակ կանխորոշել նշված միջոցառումների իրականացման ակնկալվող արդյունքը և իրականացման ժամկետները: Ուշագրավ է, որ օրինակ Հայաստանի Հանրապետության կառավարության 2019 թվականի հոկտեմբերի 10-ի թիվ 1332-Ն և 2019 թվականի հոկտեմբերի 26-ի թիվ 1441-Լ որոշումներով նախատեսվել են նաև դրանցով հաստատվող ռազմավարություններից բխող միջոցառումների իրականացման ծրագրերը:
	2. Ընդունվել է:
	2. Նախագիծը խմբագրվել է:

	
	3. Նախագծի թիվ 1 հավելվածում (այսուհետ՝ Հավելված) առկա են մի շարք անորոշ հասկացություններ և ձևակերպումներ, մասնավորապես.

ա) Հավելվածի «Ինտեգրված կադաստրի կառավարման մարմինների ստեղծում» հատվածում անհրաժեշտ է հստակեցնել նշված մարմնի կարգավիճակն ու տեղը պետական կառավարման մարմինների համակարգում.

բ) Հավելվածի 4.1.1 կետի համաձայն՝ նախատեսվում է «մշակել և ներդնել ինտեգրված կադաստրի կառավարման կառուցվածքը համաչափ ներկայացուցչությամբ, որն անհրաժեշտ է լինելու քաղաքական ներգրավվածություն ապահովելու (…) համար». անհասկանալի է, թե գործադիր իշխանության համակարգում ինչ է ենթադրում կառավարման կառուցվածքում քաղաքական ներգրավվածությունը.

գ) Հավելվածի 4.1.2 կետով սահմանվում է, որ ինտեգրված կադաստրի/ԱՏՏԵ խորհուրդը պատասխանատու է տնտեսական, իրավական խնդիրների համար, ինչպես նաև համակարգելու է ազգային տարածական տվյալների քաղաքականությանը վերաբերող հարցեր: Պարզ չէ, թե ինչ է ենթադրում քաղաքականությանը վերաբերող հարցերի համակարգումը և ինչպես է այն հարաբերակցվում ոլորտային քաղաքականությունն իրականացնող մարմնի իրավասությունների հետ:

դ) Հավելվածի 4.2.7 կետով սահմանվում է. «Մետատվյալները տվյալներ են տվյալների մասին, որոնք (…)»: Նշված ձևակերպմամբ նախադասության մեջ տարբեր բառերով արտահայտված է նույն իմաստը. արդյունքում պարզ չէ մետատվյալ հասկացության նշանակությունը: 
	3. Ընդունվել է:

	3. Նախագծում հստակեցվել է Կադաստրի կոմիտեի ղեկավարի հրամանով կստեղծվի իրեն կից Ինտեգրված կադաստրի աշխատանքների իրականացման խորհրդակցական մարմին:

ա) խմբագրվել է:

բ) խմբագրվել է:
գ) խմբագրվել է: 
դ) Խմբագրվել է: «Գեոդեզիայի և քարտեզագրության մասին» ՀՀ օրենքի 1-ին հոդվածում սահմանված է «տարածական մետատվյալներ» հասկացությունը: 

	
	4. Հայաստանի Հանրապետության կառավարության 2019 թվականի մայիսի 23-ի N672-Լ որոշման թիվ 2 հավելվածի 2-րդ կետի համաձայն՝ ռազմավարական ծրագիրը ներկայացնելու ժամկետ է սահմանված 2019 թվականի հոկտեմբեր ամիսը: Անհասկանալի է՝ ինչու է ռազմավարական ծրագիրը ներկայացվել սահմանված ժամկետից զգալիորեն ավելի ուշ: 
	4. Ընդունվել է ի գիտություն:
	

	ՀՀ վարչապետի աշխատակազմի Ծրագրերի փորձաքննության վարչություն
	 Նախագծի վերաբերյալ հայտնում ենք հետևյալ նկատառումները.

 1. Նախագծի 1-ին կետի 1-ին և 2-րդ ենթակետերը անհրաժեշտ է համապատասխանեցնել միմյանց, մասնավորապես, 1-ին կետի 2-րդ ենթակետում «ռազմավարությունից» բառերի փոխարեն նշել «ռազմավարական ծրագրից» բառերը կամ 1-ին կետի 1-ին ենթակետում «ռազմավարական ծրագիրը» բառերի փոխարեն գրել «ռազմավարությունը» բառը: 
	1. Ընդունվել է:
	1. Նախագծի 1-ին կետի 1-ին և 2-րդ ենթակետերը խմբագրվել են և համապատասխանեցվել են միմյանց:

	
	2. Նախագծով հաստատվող N 1 Հավելվածի (այսուհետ՝ Ռազմավարական ծրագիր) «2. Ամփոփ ներկայացում» բաժնում նշված են Ռազմավարական ծրագրի «հանգրվանային նպատակները» և այդ նպատակներին հասնելու համար առաջարկվում են առանձին միջոցառումների իրագործում, այնուհետև, Ռազմավարական ծրագրի 5-րդ բաժնով նախատեսվում է «5. Գործողությունների ծրագիր»  վերտառությամբ բաժին, միաժամանակ Նախագծի 1-ին կետի 2-րդ ենթակետով հաստատվում է «Ինտեգրված կադաստրի ստեղծման ռազմավարությունից բխող միջոցառումների ծրագիրը», սակայն վերջիններիս կապը խզված է և համահունչ չեն միմյանց: 

 Վերոնշյալից ելնելով՝ անհրաժեշտ է Ռազմավարական ծրագիրը և ծրագրից բխող միջոցառումների ծրագիրը խմբագրել՝ հստակեցնելով ռազմավարական խնդիրները, նպատակները, արդյունքային ցուցանիշները, միաժամանակ համապատասխանեցնելով ՀՀ կառավարության 2017թ. հոկտեմբերի 5-ի «ՀՀ կառավարության «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգին հավանություն տալու մասին» N 42-45 արձանագրային որոշմամբ հաստատված մեթոդական հրահանգի (այսուհետ՝ Մեթոդական հրահանգ) պահանջներին (մասնավորապես, Մեթոդական հրահանգի 5-րդ, 18-րդ, 33-44-րդ, 50-րդ կետեր):
	2. Ընդունվել է։
	2.Նախագծով հաստատվող N 1 Հավելվածի «2. Ամփոփ ներկայացում» բաժնում նշված Ռազմավարական ծրագրի նպատակները խմբագրվել են։ 

	
	3. Անհասկանալի է Ռազմավարական ծրագրի «4. Ռազմավարություն» վերտառությամբ բաժինը, երբ ամբողջ հավելվածն է վերաբերում Ռազմավարությանը, ուստի անհրաժեշտ է տվյալ բաժնի վերնագիրը հստակեցնել և խմբագրել (Եզրակացության 2-րդ կետի համատեքստում):
	3. Ընդունվել է։
	3. Հստակեցվել է «4. Ռազմավարություն» վերտառությամբ բաժինը և խմբագրվել է վերնագիրը։ 

	
	4. Մեթոդական հրահանգի 66-րդ կետի համաձայն՝ բոլոր ռազմավարական փաստաթղթերը, նախքան դրանց հաստատումը, պետք է պարտադիր դրվեն հանրային քննարկումների՝ ՀՀ օրենսդրությամբ հանրային քննարկումների կազմակերպման և իրականացման համար սահմանված ընթացակարգերին համապատասխան: 

 Հիմք ընդունելով վերոգրյալը՝ առաջարկվում է Ռազմավարությունը մինչև ՀՀ կառավարության հաստատմանը ներկայացնելը դնել հանրային քննարկման:
	4. Ընդունվել է:
	4. «Ինտեգրված կադաստրի ստեղծման ռազմավարական ծրագիրը հաստատելու մասին» ՀՀ կառավարության որոշման նախագիծը դրվել է Իրավական ակտերի նախագծերի հանրային քննարկման (տեղեկանքը ներկայացնում ենք):  


	
	5. Մեթոդական հրահանգի 67-րդ կետի համաձայն՝ պետական եկամուտների և ծախսերի վրա ազդեցություն ենթադրող բոլոր ռազմավարություններին կից կազմվում են Ռազմավարական փաստաթղթի տիտղոսաթերթեր, իսկ 70-րդ կետի համաձայն՝ տիտղոսաթերթը, ի լրումն ՀՀ օրենսդրությամբ սահմանված այլ փաստաթղթերի, հանդիսանում է շրջանառության մեջ դրվող ռազմավարական փաստաթղթի նախագծի անբաժան մասը: 

 Հիմք ընդունելով վերոգրյալը՝ առաջարկվում է Ռազմավարության նախագծին կից ներկայացնել նաև տիտղոսաթերթը:
	5. Ընդունվել է:
	5. Ռազմավարական փաստաթղթի տիտղոսաթերթը կցում ենք:

	
	6. Նախագծի 1-ին կետի 2-րդ ենթակետով հաստատվող Ինտեգրված կադաստրի ստեղծման ռազմավարությունից բխող միջոցառումների ծրագրի 1-ին կետով նախատեսվում է «Ինտեգրված կադաստրի ռազմավարության մշակում» միջոցառումը: 

 Առաջարկում ենք հանել վերոնշյալ միջոցառումը, քանի որ Նախագծով հաստատվում է հենց այդ Ռազմավարությունը:
	6. Ընդունվել է:
	6. Նախագծի 1-ին կետի 2-րդ ենթակետով հաստատվող Ինտեգրված կադաստրի ստեղծման ռազմավարությունից բխող միջոցառումների ծրագրի 1-ին կետից հանվել է «Ինտեգրված կադաստրի ռազմավարության մշակում» միջոցառումը: 



	ՀՀ փոխվարչապետ Մհեր Գրիգորյանի գրասենյակ

Էլեկտրոնային փոստի միջոցով
	ԿԱՐԾԻՔ

«Ինտեգրված կադաստրի ստեղծման ռազմավարական ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ
1. Թեև ենթադրվում է, որ Ինտեգրված կադաստրի ներդրման միջոցառումների ծրագրի 1-ին կատարողը լինելու է Կադաստրի պետական կոմիտեն, այնուհանդերձ առաջարկում ենք Հավելված 2-ում ավելացնել նոր սյունակ՝ նշելով 1-ին կատարողին: 
	1. Ընդունվել է։
	1. Խմբագրվել է։ Հավելված N 2-ում լրացվել է նոր սյունակ՝ պատասխանատու մարմին (1-ին կատարող) վերնագրով։

	
	2. Նախագծի Հավելված 2-ի 3-րդ սյունակում՝ «Ակնկալվող արդյունքներ», արդյունքները շարադրված են ոչ միասնական ձևաչափով: Օրինակ, 1-ին միջոցառման համար՝ որպես ակնկալվող արդյունք, նշվում է «կառավարության որոշում», իսկ 2-րդ միջոցառման արդյունք նշված է «Ինտեգրված կադաստրի համակարգված վարում և կառավարում, արդյունավետության բարձրացում։ Գեոմատիկայի կենտրոնի և համապատասխան ստորաբաժանումների ստեղծում»: Առաջարկում ենք ակնկալվող արդյունքները շարադրելիս կիրառել միասնական մոտեցում և դրանք շարադրել միատեսակ ձևաչափով: 
	2. Ընդունվել է։
	2. Խմբագրվել է։ Նախագծի Հավելված N 2-ի 3-րդ սյունակում կատարվել են համապատասխան փոփոխություններ և ակնկալվող արդյունքները շարադրվել են միատեսակ ձևաչափով։

